
 
Protocol dalla radunonza generala dils 26 da schaner 2024 allas 
20:00 a Siat 

Suprastonza 
Roland Vincenz, president  
Arno Spescha, actuar 
Toni Cadalbert, cassier 
Janic Schlosser, survigilader da material 
Gian Luca Dermont, cau da tgira 
 
Presents: 32 
Perstgisas: 8 
Absolut pli: 17 
 
Tractandas 
1.  Beinvegni 
2.  Appel ed elecziun da dus dumbravuschs 
3.  Approbaziun dalla gliesta da tractandas 
4.  Approbaziun dil protocol dalla radunonza da primavera dils 3 da matg 2023 
5.  Rapport dil president 
6.  Rapport annual dil cau da tgira 
7.  Rapport dil responsabel da tir e material 
8.  a) Rendaquen 
  b) Rapport dils revisurs 
  c) Approbaziun dil quen 
  d) rapport dil cassier dalla reunida Pardiala 
9.  Fixaziun dallas contribuziuns annualas 
10.  Sera famigliara 2024 a Vuorz 
11.  Orientaziun ed approbaziun dil program da lavur 2024 
12.  Conclus sur da midadas da statuts e reglaments 
13.  Recepziun da novs commembers e mutaziuns 
14.  Conclus sur propostas per mauns dalla suprastonza centrala 
15.  Elecziun per ina perioda d’uffeci dad in onn dils delegai tenor art. 15 A dils statuts dil BKPJV 
  (radunonza da delegai ils 25-05-2024 Cazis) 
16.  Elecziun:  president 
   actuar e vicepresident 
   cassier 
17.  Honoraziuns 
18.  Informaziuns catscha 2023 / survigilader da catscha Patric Ragettli 
19.  Varia 
 
Tractandas/Conclus/Discussiun etc. Responsabel 

 
1. Beinvegni 

 Roland fa a tuts presents in cordial beinvegni 
 

 
R. Vincenz 

 
2. Appel ed elecziun da dus dumbravuschs 

 Sco dumbravuschs vegnan Pirmin Cavigelli e Gion Giacun 
Spescha elegi 

 Per igl appel cursescha ina gliesta 
 

 
R. Vincenz 

 
3. Approbaziun dalla gliesta da tractandas 

 La gliesta da tractandas vegn approbada unanimamein 

 
R. Vincenz 



 
4. Approbaziun dil protocol dalla radunonza da primavera 
 dils 3  da matg 2023 

 Il protocol vegn approbaus unanimamein 
 

 

 
5. Rapport dil president 

Preziadas commembras, preziai commembers 
Ils 8 da fevrer 2016 hai jeu surpriu il presidi dalla secziun 
Bostg. Jeu hai fatg quei cun plascher, mo buca senza 
finamiras. Per mei ei stau clar, che nus stuein realisar in 
niev stan da sittar. En nies stan da Tschèss fa ei buca 
grond senn dad investar. Cunquei che las pretensiuns da 
segirtad daventan pli e pli severas eis ei neras uras da 
realisar in stan da catscha a Pardiala. Gia avon 50 onns ei 
Pardiala vegniu numnau sco liug predestinau per in center 
da sittar regiunal. Sco Vus saveis eis ei, grazia a Vies 
sustegn reussiu da realisar nies stan a Pardiala. Jeu 
engraziel a Vus tuttas e tuts che haveis susteniu quei 
project ed a Vus tuttas e tuts che sustenis il stan da sittar a 
Pardiala cun far diever dad el. Ei fa grond plascher che 
adina pli biaras catschaduras e catschadurs dad autras 
secziuns fan diever da nies stan, quei gida da finanziar il 
menaschi. Il grond laud per nies stan fa plascher. 
- Ils 13 da schaner 2023 ha la radunoza generala giu liug 

ad Andiast. 
- Ils 11 da mars 2023 havein nus saviu guder eina 

bellezia sera famigliara a Rueun. Nossas cameratas e 
noss camerats da Rueun han dau gronda breigia per 
che nus sesentien bein a Rueun, engrazial fetg 
persuenter. 

- La radunonza da presidents ha giu liug ils 4 da mars 
2023 a Casti. 

- La fiera da pials a Tusaun ha giu liug ils 18 da mars 
2023. 

- Ils 3 da matg, ha la radunonza da primavera a Vuorz giu 
liug. 

- La radunonza cantunala ha giu liug ils 13 da matg a 
Trimmis 

- Ils 12 d’uost havein nus finalmein saviu sittar nies 
emprem tir intern a Pardiala. La participaziun ei buca 
stada fetg buna, aschia ch’igl ei stau bien che nus 
havein menau atras quei tir cun la secziun Tumpiv 
ensemen. Pigl avegnir recamondel jeu quei tir a Vus 
tuts, igl ei sco in siet da partenza per la catscha che stat 
mintgamei avon esch. 

- La catscha ha entschiet ils 2 da settember. Ei para che 
nus stuein sendisar vid temperaturas pli cauldas. Quei e 
luv e luv tscherver fan la catscha era buca pli sempla. 
Mo biala ei nossa catscha tuttina. 

- Tenor miu saver ein la catscha da capricorns sco era la 

 



catscha bassa stadas bunas. Detagls vegn nies 
survigilader Patric a mussar. 

- La catscha da laghetg exista gleiti buca pli. Quei ei ina 
influenza indirecta dil luv. 

Jeu engraziel cordialmein a mes consuprastons per la buna 
collaboraziun, alla survigilonza per il sustegn e per la 
collaboraziun, a Vus tuts che haveis susteniu nus sin ina 
moda ni l’autra. Ei va buca ditg pli e nus savein entscheiver 
a sittar a Pardiala. Per la secziun eis ei dad avantatg sche 
Vus sitteis era il mussament a Pardiala. Era aschia 
sustenis Vus il manteniment da nies niev stan da sittar a 
Pardiala. 
Ils 10 da matg 2025 organisein nus, ensemen cun la 
secziun Tumpiv la radunonza cantunala a Breil. Ussa 
duvrein nus bia commembers e commembras che 
sengaschan, per che nus sappien finanziar il stan da tir. 
Jeu engraziel gia ordavon a tuts per igl engaschi. Las 
lavurs per quei eveniment ein gia savanzadas pulitamein. 
La proxima sesida ha liug ils 29 da quest. 
Jeu engraziel a Vus tuts che haveis susteniu mei en quels 
8 onns da presidi e giavischel a miu successur, successura 
bia plascher cun quei fetg interessant post. 
 
Siat ils 26 da schaner 2024, Roland Vincenz 
 

 
6. Rapport annual dil cau da tgira 

 Igl avrel ha la tgira da primavera giu liug a Pigniu ed a 
Pardiala. Igl ei vegniu luvrau vid il Biotop sper il lag da 
Pigniu sco era vid la seiv a Pardiala. Silsuenter eis ei 
vegniu organisau ina « grillada » per star da cumpignia. 

 Salvament d’anseuls : En tut eis ei vegniu fatg 22 sgols 
nua ch’ins ha anflau 4 vadials e 2 anseuls (la caura ei 
vegnida segada) 

 Las tgiras da stad han giu liug sco usitau egl Igniu e silla 
Palischauna 

 La tgira d’atun ha giu liug a Prau Salvin (malgrad la dracca) 
 Las lavurs d’administraziun vegnan fatgas daniev tut online 
 Per igl onn 2024 havein nus 3 novs candidats 

- Elia Kamber 
- Leandro Dermont 
- Mario Della Morte 
 

 
G. L. Dermont 

 
7. Rapport dil responsabel da tir e material 

 Damai ch’il tir intern ha liug a Pardiala dat il post pauca 
lavur 

 Per tgiras che han liug sigl intschess dalla vischnaunca 
Glion vegn il motor da segar mess a disposiziun entras la 
vischnaunca 
 

 
J. Schlosser 
 



 Per tgiras che han liug sigl intschess dalla vischnaunca 
Breil vegn il motor prius si tier Surselva Landtechnik 

 
 
8. a) Rendaquen 

Toni Cadalbert informescha en caussa sur dallas finanzas 
dalla secziun Bostg 
Facultad :  frs. 12'407.92 
Expensas : frs. 10'201.62 
Entradas : frs. 9’400 
Differenza : frs. 801.62 (quen aunc buca serraus giu ; 
   sera famigliara Rueun) 
 

 b) Rapport dils revisurs 
Tenor incumbensa sco revisurs da quen havein nus revidiu 
il quen annual 2023 dalla secziun Bostg. 
Il quen ei vegnius presentaus dil cassier Toni Cadalbert tut 
en uorden e transparents. Tut las quittanzas ein avon 
maun e corrispundan allas cudischaziuns. 
Sin quei fundament proponin nus alla radunonza generala 
d’approbar il quen 2023 dalla secziun ed da dar scarica al 
cassier ed alla suprastonza. Nus engraziein al cassier Toni 
Cadalbert ed alla suprastonza per la grondiusa lavur en 
favur dalla secziun. 
Ils revisurs da quen 
Damian Tuor, Lothar Cavigelli 
 

 c) Approbaziun dil quen 
Il quen vegn approbaus unanimamein 
 

 d) rapport dil cassier dalla reunida Pardiala 
Il quen dalla reunida Pardiala vegn presentaus dil cassier 
Sino Hunger. 
Entradas exercezi tir da catscha : frs. 4'665.00 
Tir intern 2023, stehs :   frs. 960.00 
Tir intern 2023, ustria :   frs. 606.80 
Expensas total :    frs. 1'991.95 
 
Cartas digl onn : 
- Bostg :  10 
- Tumpiv : 5 
- Extern :  1 
 
Cartas 5 gadas : 
- Bostg :  5 
- Tumpiv : 2 
- Extern :  0 
 
 
 
 

 
T. Cadalbert 
S. Hunger 



Participaziun als exercezis (tiradurs) 
- Bostg :  43 (169 han sittau ina u pliras gadas) 
- Tumpiv : 19 (76 han sittau ina u pliras gadas) 
- extern :  31 (62 han sittau ina u pliras gadas) 
 
Priu part al tir da catscha 
- Bostg :  27 
- Tumpiv : 7 
- Extern :  1 
 
Igl ei vegniu sittau en tut 3988 siets incl. tir da catscha. 
 

 Roland presenta ils cuosts total dil stan da sittar. Il stan ha 
custau frs. 156'650.96. Incassau havein entochen uss frs. 
164'351.93 cun ils daners externs. Ins sa pia gia 
entscheiver a pagar anavos ils « deivets ». 
 

 
9. Fixaziun dallas contribuziuns annualas 

 Ei dat neginas midadas 
 

 
Tuts 

 
10. Sera famigliara 2024 a Vuorz 

 La sera famigliara 2024 ha liug ils 23.3.2024 a Vuorz 
 La punctaziun da trofeas ha liug la gievgia, ils 21.3.2024 

 

 
Catschadurs 
da Vuorz 

 
11. Orientaziun ed approbaziun dil program da lavur 2024 
 
Termins 2024 
13 da december 2023 Radunonza dil district II   
26 da schaner 2024  Radunonza generala a Siat 
2 da mars   Conferenza da presidents a Casti 
16 da mars 2024  fiera da pials a Tusaun 
23 da mars 2024  Sera famigliara a Vuorz 
17 d’avrel   Radunonza dil district II   
avrel    Tgira da primavera  
    Dumbraziun da tscharvas 
avrel e matg   Lavurs cuminas a Pardiala  
matg    Radunonza da primavera 
25 da matg   Radunonza cantunala a Cazas 
fenadur/uost       Tgira da stad  
uost    Tir intern a Pardiala 
settember catscha: 02.09. entochen 08.09. e 16.09. entochen 
    29.09.2024 
october   Tgira d’atun 
november   Dumbraziun da camutschs 
december   Radunonza dil district II   
schaner 2025  Radunonza generala 
schaner - mars 2025 Punctaziun dallas trofeas e sera famigliara 
    ad Andiast 

 
R. Vincenz 



 Il tir intern vegn puspei menaus atras cun il Tumpiv 
 La cumissiun dil stan da sittar ei responsabla per 

l’organisaziun 
 Il program da lavur 2024 vegn approbaus unanimamein 

 
 
12. Conclus sur da midadas da statuts e reglaments 

 Ei dat neginas midadas 
 

 
Tuts 

 
13. Recepziun da novs commembers e mutaziuns 

 Entradas 
- 

 Extradas A 
- Marcus Dacal 
- Iago Dacal 
- Remo Veraguth 
- Sandro Hunger 
- Venanzi Tuor 

 Stan actual 
Commembers A: 76 
Commembers B: 13 
Candidats:  4 
Total:   93 
 

 
A. Spescha 

 
14. Conclus sur propostas per mauns dalla suprastonza 
 centrala 

 Neginas propostas ein vegnidas inoltradas 
 

 
R. Vincenz 

 
15. Elecziun per ina perioda d’uffeci dad in onn dils delegai 
 tenor  art. 15 A dils statuts dil BKPJV (radunonza da 
 delegai ils 25-05-2024 Cazis) 

 Sco delegai vegnan Roland Vincenz e Simon Casanova 
elegi. 

 

 
Tuts 

 
16. Elecziun:  

 president : 
Sco gia vegniu communicau stat Roland Vincenz buca pli a 
disposiziun sco president. Suenter liungas discussiuns eis 
ei buca reussiu d’anflar in successur sco president duront 
la radunonza generala. Ei vegn elegiu ina cumissiun che 
ha l’incumbensa d’anflar in president.  
Elias Casanova, Bruno Tomaschett e Sino Hunger vegnan 
elegi ella cumissiun. 
Roland fa attents ch’ei suonda buca dapli lavur per il 
president entras l’organisaziun dalla radunonza da delegai, 
la quala la secziun da catschadurs Bostg organisescha 

 
R. Vincenz 



ensemen cun la secziun da catschadurs Tumpiv. Per la 
radunonza da delegai eis ei vegniu tschentau si in comite 
d’organisaziun. Il comite ha gia entschiet cun las lavurs da 
preparaziun. 

 actuar e vicepresident : 
Sco gia vegniu communicau stat Arno Spescha buca pli a 
disposiziun sco actuar e vicepresident. Damai che Janic 
Schlosser ha pauca lavur cun il post sco responsabel da tir 
e material semetta el a disposiziun da surprender il post 
sco actuar e vicepresident. Paul Cahenzli semetta a 
disposiziun da surprender il post sco responsabel da tir e 
material. 
Cun grond applaus vegn Janic Schlosser elegius sco 
actuar/vicepresident e Paul Cahenzli sco responsabel da tir 
e material. 

 cassier : 
Toni Cadalbert vegn elegius unanimamein per in’ulteriura 
perioda d’uffeci da 3 onns. El stat denton mo a disposiziun 
sche la suprastonza vegn cumpletada. 

 
 
17. Honoraziuns 

 Sco veterans vegnan uonn Pirmin Cavigelli e Silvio Della 
Morte honorai 

 Sco commember liber vegn uonn Daniel Hunger honoraus 
 

 
A. Spescha 

 
18. Informaziuns catscha 2023 / survigilader da catscha Patric 
 Ragettli 

 Catscha 2023 general 
 Dumbraziun da tscharvas 2023 
 Catsch’aulta 
 Catscha da capricorns 
 Malsognas 
 Catscha speciala 
 Selvaschina disgraziada 
 Dumbraziun da selvaschina 
 Animals da rapina ed autras sorts 
 
Ei suonda entginas damondas e discussiuns. Per grondas 
discussiuns procura la davosa catscha speciala. Plirs 
catschadurs ein buca cuntents cun l’etica da differents 
catschadurs jasters. Vinavon vegn nossa 
« Schwerpunktbejagung » tschentada en damonda. 
 

 
P. Ragettli 

 
19. Varia 

 Ei vegn animau dad ir a sittar a Pardiala sco era da sittar il 
mussament tier nus a Pardiala -> ils daners van ell’atgna 
cassa. 

 
Tuts 



 Tgi che ha interess da s’engaschar sco « capo sittur » duei 
s’annunziar tier Gian Luca Dermont. 
Dau tier da far il cuors da « capo sittur » han 
BrunoTomaschett, Barbara Hofmann-Tomaschett, Sandro 
Derungs e Pascal Cadalbert. 

 La secziun da catschadurs Tumpiv han giu il giavisch da far 
in ste special tier il tir intern per il caliber da 10.3mm. Sche 
quei duei esser in’opziun sa la cumissiun da tir decider 

 La carta da tgaun sa daniev era vegnida cargada digital sil 
natel 

 Toni Cadalbert engrazia a Roland Vincenz ed ad Arno 
Spescha per la lavur prestada sco president ed 
actuar/vicepresident. Sco vegniu giavischau da Roland ed 
Arno duei igl « usitau » present d’engraziament ir en favur 
dil stan da sittar a Pardiala. 

 La radunonza da delegai ha liug ils 10.5.2025 a Breil 
(infrastructura dil militer) 

 Roland siarra la radunonza ed envida en tuts ad in pign 
puschegn ell’Arca da Siat 
 

 
Siat, ils 30 da schaner 2024     igl actuar 
         Arno Spescha 


